Objectif spécifique : Comprendre, analyser et rendre compte d’articles de presse.
Zabim a Pòlwi, on étap alantou a solidarité.
Misyé « marcheur au grand coeur » fè palé dè-y ankò. Yè maten, Jean-Michel Bulgare sòti bou Zabim pou rivé plaj Souflè Pòlwi apyé. Sa ka fè apépré 30 kilomèt.
 Ispòtif Zabim-lasa, ki ni 55 lanné, pa lanbiné : i pati lématen a sétè-é-dimi é rivé an bout lontan avan midi sonné. I di « sa ka fè 12 lanné an ka maché, an ka éséyé gannyé yonndé rèkò ». 
Sèlman yè, a pa té pou bat pwòp rèkò a-y, men sé té pou ba timoun é jennjan endikapé on pal, é èspésyalman pawtènè a-y. Toulong asi chimen-la, i bouré fotèy a Samyèl, on jenn bway, ki té ka sanm sa i té kontan toubòlman.
Asi chimen, Zabim, Mònalo é Kannal, yo mandé moun bay on monné, sa yo té pé. Jean-Michel Bulgare di : « La nou vlé rivé, sé voyé sé timoun-la pasé on simenn an chanjmandè, adan Lakarayib an désanm.»
Toutmoun yonn a lòt
Fò di, machè-la é « fiyèl a-y » pa té tousèl. On lawmé siklis té ka wouvè chimen ba yo atoupannan onlo fanmi a véyikil té ka pran rèlè yonn dèyè lòt pou maché owa a yo é bouré sé fotèy-la. Antout, sé près senkant moun ki pwofité, davwa chimen-la té lib, pas jou-lasa sé té fèt nasyonal […]
France-Antilles Guadeloupe, O. Feyt, 15.07.2014
CE : 

1. Prézanté dokiman-la.

2. Chéché an tèks-la tout zendis ki pé rédé’w fè pòtré a misyé-la yo ka palé dè’y la an tèks-la. 

3. Wouli mòso fraz-lasa pou éséyé èspliké sans a lanbiné : « I pati lématen a sétè-é-dimi é rivé about lontan avan midi sonné. »
4. Misyé-la é Samyèl liyanné. Chéché an tèks-la dé diféran mo ka mèt douvan liyannaj-la.

5. Kijan é pouki yo liyanné ?
6. Dapré tèks-la, ka Samyèl rèsanti ?

7. Lè an tèks-la yo ka maké « toutmoun yonn a lòt », montré yo ka palé dè plizyé katégori moun é èspliké chak lè, ankijan sé moun-la an larèl a yonn a lòt.
8. Ka fraz-lasa ka fè-w di anfinaldikont : « Misyé « marcheur au grand coeur » fè palé dè-y ankò ».
EO : Pwofésè-la ka chwazi sijé i vé ba zélèv a’y :
1. Dapré’w, poukirézon onlo moun ka chwazi désann an lari pou montré yo solidè parapòt a on kòz.
2. Imajiné ou jounalis latélé. Ou ka rakonté avè mo a’w ki ta’w istwa a Samiyèl é misyé-la. Ou pé mèt lidé anplis ki sa i maké an tèks-la.
3. Ou jounalis. Imajiné diféran kèsyon ou té ké pòzé machè-la é Samiyèl pou maké awtik a’w.
